
GOUVÈNÈ CUOMO PWOKLAME JOUNEN MANMAN AK FANMI GOLD STAR NAN ETA NEW YORK  

 

Jodi a, Gouvènè Andrew M. Cuomo te pran pòz pou sonje sakrifis manman ak fanmi manm fòs lame ki te 

pèdi lavi yo pandan yo t ap sèvi nan Fòs Lame Etazini. Gouvènè a te pibliye tou yon pwoklamasyon ki 

deziyen jodi a, 29 septanm 2013, kòm Jounen Manman ak Fanmi Gold Star nan Eta New York.  

Depi ane 1936, Kongrè a te deziyen dènye dimanch mwa septanm kòm Jounen Manman Gold Star. 

Pandan Premye Gè Mondyal la, fanmi militè yo ta mete drapo nan fenèt lakay yo – yon bandwòl arebò 

wouj avèk yon etwal ble pou chak manm fanmi ki t ap batay nan fòs lame. Yo ta ranplase etwal ble a 

avèk yon etwal koulè lò si yon manm fanmi an te mouri nan liy sèvis la.  

Gouvènè Cuomo di konsa, “Yon ti kantite moun konnen konsekans lagè pi plis pase fanmi ki rete dèyè 

yo, poutèt sa nou deziyen jounen sa a pou bay lonè pou sakrifis Manman ak Fanmi Gold Star ki te pèdi 

manm fanmi yo ki te sèvi nan Fòs Lame Etazini. Nan jounen souvni sa a, Eta New York fyè pou bay lonè 

pou kokennchenn patriyòt ki te ale nan lagè epi ki pa t janm retounen lakay yo, epi nou montre sa sou 

doulè ak chagren k ap pèsiste avèk fanmi yo ak zanmi yo. Nou gen rekonesans etènèl pou sèvis yo pou 

nasyon nou an.”  

New York antre nan omaj anyèl sa a pou bay lonè pou Manman ak Fanmi Gold Star yo epi n ap sipòte 

tradisyon pou mete drapo Etazini sou bilding gouvènman an nan jounen espesyal sa a. Gouvènè Cuomo 

ankouraje Nouyòkè yo tou pou ekspoze drapo a kòm yon ekspresyon senpati piblik, rekonesans ak respè 

pou Manman ak Fanmi Gold Star yo.  

Pou wè Pwoklamasyon Jounen Manman ak Fanmi Gold Star, klike la a.  

